
	లయవిభాతి:	
మెఱుపులును నుఱుములును దఱచు వడగండ్ల

        బైదఱచు పిడుగులు దొరఁగ నఱిముఱి జగంబుల్

గిఱిగొనగ వాన వెఱచరవఁ బవనాహతిని నుఱక

        కుఱియంగ దిశ లెఱుగఁబడకుండన్

తెఱపిగొనలేక కనుగొఱపులగతిన్ జనము

        లుఱక మిఱుపల్లముల నుఱికి పెనుబాటన్

బొఱలఁగ బశువ్రజము లొఱలఁగ ధరిత్రిపయి

        దఱచుగనువాన వెనుచరచి వడిగురియన్.

	మత్తకోకిల:	
భూత మొక్కటి యూరివెలుపల భోరుభోరున నేడువన్

భూతలేశుఁడు మేడవాకిలి భూమిగాచుక యున్నవాఁ

డాతనిం గని యడుగ విప్రుఁడ నాయుధోద్ధతహస్తుఁడన్

వీతభీతుఁడనున్నవాఁడను వీరవర్యుఁడ నావుడున్.

	తే.	
పురము బహిరంగణంబునఁ బొలఁతియొకతె

యడలుచున్నది పోయి నీ వరయుమనిన

వీరవరుఁ డరిగి యాయేడ్చువెలఁది బిలిచి

యెందు కడలెద వనిన నయ్యింతి వలికె.

	వ.	

	క.	
ఈతం డతిదీర్ఘాయురు

పేతుండగు వెఱవు నెద్ది పృథివీవనితా!

నాతోడ నానతిమ్మన

భూతన్వియు (బలికె విప్రపుంగవుతోఁడన్).

